
 

 
 
 
 
 
 
 
 
 
 
 

ᓱᓕᓂᖏᑦ #1: HTLV-1 ᖁᐱᕐᕈᐃᑦ 
 
 
ᑭᓲᕙ HTLV-1? 

ᐃᓅᔪᓂ ᐊᐅᒃᑯᑦ ᐋᓐᓂᐊᑖᕈᑕᐅᔪᓐᓇᖅᑐᑦ ᖁᐱᕐᕈᐃᑦ, ᖃᓄᐃᑦᑑᓂᖓ 1 (HTLV-1) ᐊᐅᒃᑯᑦ 
ᐋᓐᓂᐊᑖᕈᑕᐅᓲᖅ. ᑳᓐᓱᑖᕈᑕᐅᔪᓐᓇᖅᑐᖅ ᐊᐅᒃᑯᑦ ᐊᒻᒪᓗ ᐋᓐᓂᐊᑖᕈᑕᐅᓗᓂ ᑎᒥᐅᑉ 
ᐃᑉᐱᓐᓂᐊᒍᑎᖏᓐᓄᑦ. 
 
ᑖᓐᓇ ᓄᑖᖑᕙ ᖁᐱᕐᕆᓇᖅᑐᖅ? 

ᐋᒡᒐ. ᖃᐅᔨᔭᐅᓯᒪᔪᖅ ᔮᐸᓃᓯᒃᑯᑦ ᓄᓇᖓᓂ, ᐅᖅᑰᔪᒥᐅᑦ ᕿᑭᖅᑕᖏᓐᓂ ᑰᕆᐲᐊᓐᒥ, ᐳᐊᑎᑮᑦ 
ᓄᓇᖓᓂ ᐊᕗᕆᑲᒥ ᐊᒻᒪᓗ ᒥᐊᓕᒐᐃᑦ ᓂᒋᖏᓐᓂᒃ. ᑖᓐᓇ ᐋᓐᓂᐊᑖᕐᓇᖅ ᓯᕗᓪᓕᖅᐹᒥ 
ᓇᓗᓇᐃᖅᑕᐅᓚᐅᖅᓯᒪᔪᖅ 1978-ᒥ. 
 
ᖃᓄᖅ ᖃᐅᔨᒐᔭᖅᑯᖓ ᖁᐱᕐᕆᓯᒪᒻᒪᖔᕐᒪ HTLV-1-ᒥᒃ? 

ᐊᐅᖏᖅᑕᐅᓗᑎᑦ ᖃᐅᔨᓴᖅᑕᐅᒋxᖃᕋᔭᖅᑐᑎᑦ. ᐃᓘᓐᓇᑎᑲᓴᒃ ᑖᑦᓱᒥᖓ ᖁᐱᕐᕆᓯᒪᔪᑦ 
ᐋᓐᓂᐊᓕᖃᑦᑕᖏᑦᑐᑦ. ᖃᑦᓰᓐᓇᐃᑦ 4 ᐳᓴᓐᖏᑦ ᖁᐱᕐᕆᓯᒪᔪᑦ ᐋᓐᓂᐊᓕᕈᓐᓇᖅᑐᑦ. 
ᐋᓐᓂᐊᓕᖅᓯᒪᔪᑦ ᑖᑦᓱᒥᖓ ᖁᐱᕐᕆᓯᒪᓂᕐᒧᑦ ᖃᐅᔨᓇᕋᔭᖅᑐᑦ ᓴᙲᑦᑐᒻᒪᕆᐅᓗᑎᒃ ᓂᐅᖏᒃ, 
ᐊᖒᖃᑦᑕᕐᓗᓂ ᓄᖅᑲᖓᑎᒐᑦᓴᐅᖏᑦᑐᒥᒃ ᖁᐃᕙᓕᕐᓗᓂ, ᐅᕝᕙᓘᓐᓃᑦ ᑳᓐᓱᑖᕐᓗᓂ ᐊᐅᖓᒍᑦ. 
 
ᖃᐅᔨᓴᖅᑕᐅᒋᐊᖃᖅᑯᖔ ᖁᐱᕐᕆᓯᒪᒻᒪᖔᕐᒪ HTLV-1-ᒥᒃ? 

ᑕᐃᒃᑯᐊ ᑭᓯᐊᓂ ᐊᐅᒥᒍᑦ ᐊᐃᑦᑐᖃᑦᑕᐅᑎᓯᒪᔪᑦ ᐅᕝᕙᓘᓐᓃᑦ ᑯᔭᓐᓂᒃᑯᑦ ᖁᐱᕐᕆᓯᒪᔪᒥi5 
HTLV-1u5 ᖃᐅᔨᓴᖅᑕᐅᒍᒪᒋᐊᓖᑦ. 
 
ᖃᓄᖅ HTLV-1 ᖁᐱᕐᕈᐃᑦ ᓯᐊᕐᒪᓲᖑᕙᑦ? 

HTLV-1 ᐊᐃᑦᑐᖃᑦᑕᐅᑎᒍᑕᐅᔪᓐᓇᖅᑐᖅ ᖁᐱᕐᕆᓯᒪᔪᒥᒃ ᐃᒪᐃᓕᐅᕐᓂᒃᑯᑦ: 

! ᑯᔭᓐᓂᒃᑯᑦ. ᖁᐱᕐᕆᓇᖅ ᐊᐃᑦᑐᖅᑕᐅᔪᓐᓇᖅᑐᖅ ᓴᐳᔾᔨᒍᑎᖅᓯᒪᒐᑎᒃ ᑯᔭᑦᑐᒥᓂᕐᓄᑦ 
(ᑯᔭᓐᓂᕈᑎᒃ ᐅᓱᒻᒧᑦ ᐴᖅᓯᒪᒐᑎᒃ) 

! ᐊᓈᓇᒥᒃ ᐱᐊᕋᕐᒧᑦ:  ᐊᕐᓇᐃᑦ ᖁᐱᕐᕆᓯᒪᔪᑦ HTLV-1-ᒥᒃ ᐊᐃᑦᑐᖅᓯᒍᓐᓇᖅᑐᖅ 
ᖁᐱᕐᕆᓇᕐᒥᒃ ᐱᐊᕋᕐᒥᓄᑦ ᐃᕐᓂᐊᖑᑎᓪᓗᒋᑦ ᐅᕝᕙᓘᓐᓃᑦ ᐃᕕᐊᖏᕐᒥᒃ ᐊᒫᒪᑦᑎᑦᓯᓂᒃᑯᑦ. 

! ᐊᑐᖃᑎᒌᓐᓂᒃᑯᑦ ᑲᐴᑎᓂᒃ ᐃᒻᒥᖅᓲᑎᓕᓐᓂᓪᓘᓐᓃᑦ 

ᖃᓄᖅ ᓴᐳᑎᓯᒪᒍᓐᓇᖅᑯᖓ ᐊᐃᑦᓱᖅᑕᐅᖁᓇᖓ ᖁᐱᕐᕆᓇᕐᒥᒃ HTLV-1-ᒥᒃ? 

ᑕᐃᒫᑦᓴᐃᓐᓇᖅ ᐅᔾᔨᖅᓱᑦᓯᐊᕆᐊᓖᑦ ᓴᐳᑎᓯᒪᒍᓐᓇᖁᓪᓗᒋᑦ ᑯᔭᖕᓂᒃᑯᑦ ᐊᐃᑦᑐᕐᓘᑕᐅᔪᓐᓇᖅᑐᓂᒃ 
ᐅᔾᔨᕆᔭᐅᒋᐊᖃᕐᒥᔪᑦ HTLV-1-ᒧᑦ: 
! ᐅᓱᒻᒧᑦ ᐴᒥᒃ ᐊᑐᐃᓐᓇᖃᑦᑕᕐᓗᑎᑦ ᑯᔭᓐᓂᐊᕈᕕᑦ. ᐊᑐᖃᑦᑕᕐᓗᒋᑦ ᓖᑕᒃᔅ (latex) ᐅᓱᒻᒧᑦ ᐴᑦ 

ᓴᐳᔾᔨᓯᒪᒍᓐᓇᓂᖅᐹᖑᒻᒪᑕ ᐊᐃᑦᑐᖅᑕᐅᑦᑕᐃᓕᒪᒍᑕᐅᓗᑎᒃ ᑯᔭᓐᓂᒃᑯᑦ 
ᐊᐃᑦᑐᕐᓘᑕᐅᔪᓐᓇᖅᑐᓂᒃ. ᐅᓱᒻᒧᑦ ᐴᑦ ᐊᑐᐃᓐᓇᐅᕙᑦᑐᑦ ᐊᑭᖃᖏᑦᑐᑦ ᐋᓐᓂᐊᕐᕕᓕᒫᓂ. 

! ᑕᐅᖅᓰᖃᑎᒌᖃᑦᑕᙱᓪᓗᑎᑦ ᑲᐴᑎᓂᒃ; ᑖᑦᓱᒥᖓᑦᓴᐃᓐᓇᖅ ᑲᐴᒻᒥᒃ ᐊᑐᖅᑐᒥᓃᑦ ᐅᕕᓂᒃᑯᑦ 
ᑐᓐᓂᓕᐅᖅᑕᐅᓗᑎᒃ ᐅᕝᕙᓘᓐᓃᑦ ᐋᖓᔮᕐᓇᖅᑐᖅᑐᕐᓗᑎᒃ, ᐊᐃᑦᑐᖃᑦᑕᐅᑎᒍᓐᓇᖅᑐᑦ 
ᖁᐱᕐᕆᓇᕐᒥᒃ. 

HTLV-1 ᐊᐃᑦᑐᓂᕐᓗᑦᑕᐅᕙᖏᑦᑐᖅ ᐅᓪᓗᑕᒫᑦ ᐃᓪᓗᒥ ᐊᑦᑐᖅᓯᖃᑦᑕᐅᑎᓂᕐᒧᑦ ᓲᕐᓗ 
ᑯᓂᓐᓂᒃᑯᑦ, ᖁᕐᕕᒻᒥᒃ ᐊᑐᕐᓂᒃᑯᑦ, ᐅᕝᕙᓘᓐᓃᑦ ᓂᕿᓕᐅᕐᓂᒃᑯᑦ. ᖁᐱᕐᕆᓇᖅ ᓯᐊᕐᒪᕈᓐᓇᖅᑐᖅ, 
ᑭᓯᐊᓂ ᐊᐅᒥᒍᑦ ᐊᑦᑐᖃᑎᒌᑦᓯᒪᒍᑎᒃ ᐅᕝᕙᓘᓐᓃᑦ ᐅᓱᒻᒧᑦ ᐴᓂᒃ ᐊᑐᕋᑎᒃ ᑯᔭᑦᑐᒥᓂᕐᓄᑦ. 
 
ᖃᓄᖅ ᓴᐳᑎᓯᒪᒍᓐᓇᖅᑲᕋ ᐱᐊᕋᕋ ᐊᐃᑦᓱᖅᑕᐅᖁᓇᒍ HTLV-1-ᒥᒃ? 

ᖃᐅᔨᒪᒍᕕᑦ ᐱᑕᖃᙱᒋᐊᖅ ᖁᐱᕐᕆᓇᕐᒥᒃ HTLV-1 ᐃᓱᒫᓗᒋᐊᑐᙱᑦᑐᑎᑦ ᐊᐃᑦᑐᐃᒐᔭᕐᓂᕐᒥᒃ 
ᐃᕕᐊᖏᕐᒥᒃ ᐊᒫᒪᑦᑎᑦᓯᓂᒃᑯᑦ. ᖃᐅᔨᒪᒍᕕᑦ ᖁᐱᕐᕆᓯᒪᒋᐊᑦᓴᖅ HTLV-1-ᒥᒃ, ᐅᖃᐅᓯᕆᒋᐊᓖᑦ 
ᐃᕕᐊᖏᕐᒥᒃ ᐊᒫᒪᑦᑎᑦᓯᓂᐊᕐᓂᕆᔭᐃᑦ ᐱᐊᕋᕐᓂᒃ ᐃᕐᓂᐊᕆᓯᒪᓕᕈᕕᐅᒃ ᓘᑦᑖᕐᓄᑦ. 
 
ᐋᖅᑭᑦᑕᐅᔪᓐᓇᖅᑳ HTLV-1 ᐊᐃᑦᓱᖅᑕᐅᓐᓂDᒪ? 

ᒫᓐᓇᐅᔪᖅ ᖃᐅᔨᒪᔪᖅᑕᖃᙱᑦᑐᖅ ᖃᓄᖅ ᐋᖅᑭᑦᑕᐅᔪᓐᓇᕐᒪᖔᖅ ᐋᓐᓂᐊᑖᖅᓯᒪᔪᑦ. 
ᖃᐅᔨᓴᖅᑎᒻᒪᕇᑦ ᓱᓕ ᖃᐅᔨᒪᙱᑦᑐᑦ ᖃᓄᖅ ᓄᖑᓴᖅᑕᐅᔪᓐᓇᕐᒪᖔᑕ ᖁᐱᕐᕆᓯᒪᔪᑦ. ᑭᓯᐊᓂ 
ᖁᐱᕐᕆᓯᒪᒐᓗᐊᕈᕕᑦ, ᐋᓐᓂᐊᓕqᑐᐃᓐᓇᕆᐊᖃᑦᑐᑎᑦ. 
 
ᐊᐃᑦᓱᖅᑕᐅᒍᓐᓇᖅᑯᖔ HTLV-1 ᐊᐅᒻᒥᒃ ᐃᒻᒥᖅᓱᖅᑕᐅᓚᐅᕐᓂᕈᒪ? 

ᑕᐃᒪᐃᙱᑐᐃᓐᓇᕆᐊᖃᒻᒪᕆᒃᑐᖅ. ᑲᓇᑕᒥ ᐊᐅᑖᖅᑎᑦᑎᔩᑦ (Red Cross-ᖑᓚᐅᖅᓯᒪᔪᑦ) 
ᖃᐅᔨᓴᖃᑦᑕᖅᓯᒪᔪᑦ ᐊᐅᖏᖅᑕᐅᔪᓕᒫᓂᒃ HTLV-1-ᖃᙱᒃᑲᓗᐊᕐᒪᖔᑕ ᐃᐳᓗ 1990-ᒥᓂᑦ. 
ᐊᑦᑕᓇᖅᑐᒦᒐᔭᙱᑦᑐᑎᑦ ᐊᐅᒻᒥᒃ ᐃᒻᒥᖅᓱᖅᑕᐅᒋᐊᖃᕐᓂᕈᕕᑦ. 
 
 
 
 
 
 
ᐋᖅᑭᑦᓱᖅᑕᐅᔪᖅ: 
ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
 


